
ABSTRAK

Kajian ini membicarakan tentang konsep pengguguran hukuman Hudud dan Ta’zir
kerana adanya syubhat (kesamaran). Dan antara persoalan yang timbul dalam kajian
ini ialah: apakah yang dimaksudkan dengan syubhat yang boleh menggugurkan
hukuman hudud dan ta’zir? dan berapakah pembahagiannya di sisi ulama? Dan
apakah kesan pelaksanaan kaedah “Hudud tergugur kerana adanya syuhbhat” pada
hukuman hudud dan ta’zir? Persoalan seterusnya adalah berkaitan pelaksanaan
kaedah tersebut pada hukuman ta’zir. Tujuan kajian ini ialah untuk menerangkan
hukum-hukum syubhat dan pembahagiannya serta mengetahui tentang perkara
syubhat yang diakui oleh ulama. Dan membahaskan tentang perselisihan pendapat di
kalangan ulama tentang permasalahan syubhat ini dan kesannya terhadap hukuman
hudud dan ta’zir. Dalam kajian ini penyelidik menggunakan metod “kajian induktif
dan deduktif” untuk mengumpulkan maklumat-maklumat danipada sumber yang ashi,
seterusnya menyembut perselisihan pendapat di kalangan ulama, kemudian
membentangkan dalil-dalil mereka supaya mencapai pandapat yang paling tepat
tentang sesuatu permasalahan. Kajian ini juga dapat menyumbangkan dan
memperkukuhkan keadilan Syariah Islamiah semasa pelaksanaan sesuatu hukuman
hudud dan ta’zir. Rumusan daripada kajian ini ialah ulama bersepakat bahawa sesuatu
hukuman hudud tergugur sekiranya ada sesuatu syubhat, kecuali golongan Mazhab
Zohiriah. Syubhat yang kuat itu boleh menggugurkan hukuman seksa ke atas
seseorang yang tertuduh secara keseluruhannya dan tidak dianggap sebagai suatu
jenayah. Manakala syubhat yang dhoif pula masih dikira sebagai suatu hukuman
jenayah tetapi bertukar hukumannya daripada hukuman hudud kepada hukuman
ta’zir. Kajian juga menyentuh tentang kaedah “Tergugurnya hukuman hudud jika
adanya syubhat” bahawa boleh di laksanakan pada jenayah-janayah yang akibatnya
ta’zir juga, kerana kaedah ini di gunakan untuk mengekalkan keadilan dan menjamin
keharmonian ummah sejagat. Pada akhir kajian ini, penyelidik mencadangkan supaya
ulama-ulama mengambil berat tentang sistem jenayah dalam perundangan Islam ini
dan menerangkannya kepada masyarakat awam tentang keistimewaannya dan
perbezaannya dengan sistem perundangan moden. Hal ini kerana sistem perundangan
Islam adalah kurniaan Allah kepada ummah untuk kebaikan mereka.

